“CHIAPASko emakumeek
genero berdintasuneko
bizitza duin bat izateko eskubidea
erabiltzen dute”

Finantziazioa: Eusko Jaurlaritza: 144.450,00 € - Guztira: 180.265,01 €

Proiektuaren helburua giza eskubideen kultura berriak eraiki daitezen sustatzea da, emakumeek bizitza duin
bat izateko duten eskubidea erabiliz, errespetatuz, bultzatuz eta defendatuz, generoaren, klasearen eta etniaren
araberako diskriminaziorik gabe.

Zehatzago, proiektu honen bidez, Chiapasko 12 nekazari komunitatetan nekazari nortasunari eta izaerari balio
handiagoa eman dakion sustatuko da nekazari eta indigenen artean eta oinarrizko elikagaien familia ekoizpena
eta kontsumoa hobetuko da.

Proiektu hau Chiapas estatuko indarkeria testuinguruari erantzuteko sortu da, indarkeria testuinguru horrek
eragin zuzena baitu emakume indigenen eta emakume nekazarien bizitzan.

Chiapasko komunitate baztertuetan, krisi globalaren
(ekologiari, elikadurari, finantzei, politikari, gizarteari
eta abarri loturiko krisiaren) eragin nabariena pobrezia
eta pobrezia larria areagotzea izan da. Murrizketa
nabarmena egon da diru-sarreretan eta elikagaien
kontsumoan; hori bat dator produkzio jaitsierarekin,
salmentarako zein kontsumorako, lurra uztearekin,
langabeziarekin eta migrazioarekin.

Biztanle sektore honen elikagai arloko krisia handitu
egin da, bereziki nekarazi eta indigenen artean, eta
eragin zuzena izan du bizitza duina izateko eskubideak
kolokan jartzean. Lanik eza, familia desegikuraketa
eta indarkeria areagotu egin dira, baita haur eta amen
desnutrizio eta heriotza tasa ere.

Komunitateetako emakume eta gizonekin
hautemandako eta aztertutako arazoak kontuan hartu
ditugu proiektu hau prestatzerakoan, eta bost lan ildo
proposatu ditugu, aldi berean garatzeko, emakumeek
genero berdintasuneko bizitza duina izateko duten
eskubidea gauzatzea lortzeko helburuarekin.

1. Nekazarien nortasunari eta izaerari bizitza duina
eraikitzeko oinarri gisa balio handiagoa eman
dakion bultzatzea eta sustatzea.

Emakumeen eskubideen aldeko Chiapasko zentruko
taldea nekazari nortasunak eraikitzeko, berreraikitzeko
eta indartzeko prozesuen, eta norbanakoak eta taldeak
genero berdintasuneko bizitza duina izateko dituzten
eskubideak (LANEren 169, CEDAW)
berrinterpretatzeko prozesuen ezagutzan trebatu zen.
Agroekologiako trebakuntzarekin jarraitu du. Horri
esker, komunitateei proiektua garatzen lagundu diete.

Trebakuntza hauetan nekazarien ekonomiaren
desegituraketaren kausa eta ondorioei buruzko
liburuxkak diseinatu dira, eta komunitateek arazo
horien aurrean proposatutako alternatibak bildu dira.

Proiektuaren helburuak lortzeko, behar-beharrezkoa
da gizon, emakume, nekazari eta indigenen
komunitateetako agintarien parte-hartze kontziente
eta aktiboa. Nekazarien nortasunari eta izaerari balio
handiagoa ematearren genero berdintasuneko bizitza
duina eraikitzeko oinarri gisa. Hortaz, honako jarduera
hauetan dihardugu:

> Agintariak eta komunitateak nekazarien ekonomiaren
desegituraketaren kausa eta ondorioekiko
sentsibilizatzea eta arazo horien aurrean proposatutako
alternatibak aztertzea, nekazari nortasunari balio
handiagoa eman dakion sustatzeko.

> Eskualde bakoitzean emakume eta gizon gazte eta
zaharrekin topaketak egitea, esperientziak trukatzeko
eta talde izaera, errespetua eta lurrarekiko
atxikimendua berreskura dadin sustatzeko.

> Taldeetako emakumeak eta hauekin milpa lantzen
aritzen diren familiartekoak nekazari nortasunak
eraikitzeko, berreraikitzeko eta indartzeko prozesuen,
eta norbanakoak eta taldeak genero berdintasuneko
bizitza duina izateko dituzten eskubideak (LANEren
169, CEDAW) berrinterpretatzeko prozesuen
ezagutzan trebatzea.

Jarduera horiek antolatzeko prozesuan agintariei ere
parte hartzeko aukera ematen zaie, horrela, biztanle
gehiagok parte hartzen baitute eta agintariei beren
zereginaz ohartarazten baitzaie.

2. Nekazaritzako teknika tradizionalak
berreskuratzen trebatzea eta kontsumorako
elikagaien ekoizpena handitzeko teknika
alternatiboak ezartzea, eta emakumeek lurra izateko
duten eskubidea gizartean onartzea.

Campanfa por el derecho a la tierra

Emakumeak agroekologian trebatzen ditugu, baita
lurra lantzen beraiekin batera aritzen diren hurbileko
familiartekoak (gurasoak eta anaia-arrebak) ere.
Halaber, beren laboreak bultzatzen ditugu aholkularitza
espezializatu eta iraunkorrarekin, familiako elikadura
oinarria hobetu eta dibertsifikatze aldera. Horrez gain
emakumeek genero berdintasuneko bizitza duina
izateko eskubidea erabiltzea sustatzen dugu, zehazki,
lurra izateko, erabiltzeko eta lurraz gozatzeko
eskubidea erabiltzea.

3. Produktuen elikadura balioaren eta prestaketa
tekniken ezagutzan trebatzea, emakumeen eta
beren familien elikagai dieta hobetzeko.

Ekoitzitako eta bildutako elikagaien balio nutrizionala
ezagutzea eta, otorduetarako, beren nutrienteei ahalik
eta etekin handiena ateratzeko moduan prestatzea
bultzatzen da. Halaber, berogailu ekologikoak eraikitzen
ari gara, etxeetako sukaldeak hobetzeko eta, horrela,
arnas eritasunak (arnasten duten ke kantitatearen
ondorioz) eta begietako gaixotasunak murrizteko, baita
basoak mantentzen laguntzeko ere, sutarako egurraren
erabilera murriztuz.

4. Komunitate eta eskualdeen artean produktu
trukea bultzatzeko eskualde mailako azoka
kulturalak egitea.

Produktuak trukatzeko eta saltzeko eskualde mailako
azokak bultzatuko dira. Produktuak trukatzeko ez ezik,
komunitateen eta emakumeen artean bizipenak
trukatzeko guneak ere izango dira, eta kultura jarduerak
sustatuko dira (antzerkia, zinema, txotxongiloak,
hitzaldiak, etab.), bizipenak trukatzeko eta emakumeek
bizitza duina izateko duten eskubidea sustatzeko.

Quetzal - Memoria Actividades 2010/2011 Ekintzen Memoria

Pag. 15






